
ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐃᒪᐃᑦᑑᓪᓗᒍ 
 
ᑐᓴᒐᒃᓴᖅ: ᐃᓱᒪᓕᐅᕈᑎᒃᓴᖅ: X 

 

ᒪᐃ 1999,-ᖑᑎᓪᓗᒍ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᓚᐅᖅᓯᒪᖕᒪᑕ ᐊᑐᖅᑕᐅᑲᐃᓐᓇᕐᓂᐊᖅᑐᒥᒃ ᐊᑐᐊᒐᕐᓂᒃ 
ᕿᒥᕐᕈᓇᒍᑕᐅᓂᐊᖅᑐᓂᒃ ᑐᒃᓯᕋᐅᑎᓕᐅᖅᐸᒃᑐᓄᑦ ᐊᐃᕝᕕᐊᖅᑎᑦᓯᔪᒪᔪᓄᑦ ᑕᑯᕚᒃᓴᓂᒃ ᓄᓇᕗᑦ ᐃᓗᐊᓂ (ᐅᐃᒍᖓ 1).  ᒪᓕᒡᓗᒋᑦ 
ᐊᑐᐊᒐᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᖃᑦᑕᕆᐊᖃᕐᒪᑕ ᐊᐃᕝᕕᐊᖅᑎᑦᓯᓂᕐᒧᑦ ᑕᑯᕚᒃᓴᓂᒃ ᓚᐃᓴᓐᓯᓂᒃ 
ᑐᓂᔭᐅᓚᐅᖏᓐᓂᖏᓐᓂᒃ. ᑲᑎᒪᔨᑦ ᒪᓕᒐᖃᖅᐳᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᑦ ᐅᓂᒃᑳᓕᐅᖃᑦᑕᖁᓪᓗᒋᑦ ᖃᑦᓯᐊᖅᑎ 
ᐱᒋᐊᖅᑕᐅᖕᒪᖔᑦ, ᐃᑭᓕᖅᑕᐅᖕᒪᖔᑦ, ᐊᓯᐅᔨᔭᐅᔪᓪᓗ, ᐊᒻᒪ ᓄᓈᖅᑕᐅᔪᑦ ᖃᑦᓯᐅᖕᒪᓴᖔᑕ ᑕᐃᑦᓱᒪᓂ 
ᑐᒃᓯᕋᐅᑎᓕᐅᖅᑐᖃᖅᑎᓪᓗᒍ ᐊᕐᕌᒍᓂᐊᖅᑐᒧᑦ ᐊᒡᒋᖅᑐᒧᑦ. 

 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐅᓪᓗᐊᓂ ᐊᒡᒌᓯ 24, 2022-ᖑᑎᓪᓗᒍ, ᓴᖅᑭᑦᑎᓚᐅᖅᓯᒪᔪᑦ ᐃᓘᓐᓇᖏᓐᓄᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓄᑦ, ᑐᒃᓯᕋᐅᑎᓕᐅᖁᓪᓗᒋᑦ ᐱᔪᒪᔪᑦ ᐊᒻᒪ ᐊᓯᖏᑦ ᑭᓇᒃᑯᑐᐃᓐᓇᐃᑦ ᐊᐃᕝᕕᐊᖅᑎᑦᓯᔪᒪᔪᑦ 
ᐊᐅᓪᓚᐅᔾᔨᔨᓪᓗ 2023-ᒥ ᐊᐃᕝᕕᐊᕐᓇᒧᑦ. ᑐᓂᓯᔭᕆᐊᖃᖅᑐᑦ ᑐᒃᓯᕋᐅᑎᓂᒃ ᐊᓂᒍᓚᐅᖏᓐᓂᖓᓂ ᓄᕕᐱᕆ 1, 2022. 

 

 

ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᓐᖔᖅᑐᑦ ᑎᑎᖅᑲᑦ ᐃᑲᔪᖅᑐᐃᔪᑦ ᐱᔭᐅᓯᒪᓕᖅᑐᑦ ᐊᐃᕝᕕᐊᖅᑎᑦᓯᔪᒪᔪᓄᑦ 
ᑕᐃᕙᓂ ᑕᓯᐅᔭᕐᔪᐊᑉ ᐃᑭᖓᓂ ᐊᒻᒪᓗ  ᕿᑭᖅᑖᓘᑉ ᐃᑭᕋᓴᖓᓂᑦ  (AW-05) ᐊᐃᕕᖏᓐᓂᑦ, ᓯᑯᓯᓛᑉ ᐊᐃᕕᖏᓐᓂᑦ (AW-04), 
ᐊᒻᒪᓗ ᑕᐅᕙᓂ Penny Strait-ᑕᓪᓗᕈᑎᑉ ᐃᒪᖓᑕ ᐊᐃᕕᖏᓐᓂᑦ (AW-03) (ᑕᑯᓗᒍ ᐊᔾᔨᓐᖑᐊᖅ 1).  ᐅᑯᐊ ᐊᑖᓂ 
ᑎᑎᕋᖅᓯᒪᔪᑦ ᓇᐃᓈᖅᓯᓯᒪᔪᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᒪᔪᑦ ᑐᓐᖓᕕᒋᓪᓗᒍ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ 
ᐃᑲᔪᖅᑐᐃᔾᔪᑎᓄᑦ ᑎᑎᕋᖅᓯᒪᔭᖏᑦ 1: 

 
ᑐᒃᓯᕋᐅᑎᓕᐅᖅᑐᖅ ᓄᓇᖠᒃ ᐊᐃᕝᕕᐊᕐᕕᒃ ᐱᔪᒪᔪᑦ 

ᐃᐅᕋᓐ ᐃᒥᖅᑕᐅᑦ, ᓯᑯ ᐊᐅᓪᓚᐅᔾᔨᔨ ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

7 

ᒃᓕᕗᐊᑦ ᓇᑕᑯᒃ, ᓇᑕᑯᒃ ᐊᐅᓪᓚᐅᔾᔨᔨ ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

6 

ᑖᓂ ᐲ, ᓇᓄᖅ ᐊᐅᓪᓚᐅᔾᔨᔨ ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

5 

ᑖᓯ ᓇᑯᓛᖅ, Southampton Island 
Adventures  ᐊᐅᓪᓚᐅᔾᔨᔨ 

ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

12 

 
1 ᑕᐃᑦᓱᒪᓂ ᐅᑯᐊ ᑐᑭᓯᑎᑦᓯᒋᐊᕈᑎᑦ ᑎᑎᖃᖅᑕᐅᑎᓪᓗᒋᑦ, ᐃᓘᓐᓇᖏᑦ ᑐᒃᓯᕋᐅᑎᑦ ᑕᑕᑎᕆᐊᖃᖅᑐᑦ ᑐᓂᔭᐅᓚᐅᖏᒻᒪᑕ 
ᐅᑎᖅᑎᑕᐅᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐱᔪᒪᔪᖃᓚᐅᖏᑦᑐᖅ ᓴᓂᕋᔭᖕᒥᑦ) 

ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᒪᔪᑦ ᑐᒃᓯᕋᐅᑎᓕᐅᖅᑐᑦ ᐊᕐᕌᒍᐊᓄᑦ 2023 

ᖃᓄᐃᓚᐅᕐᒪᖔᑦ 

ᖃᓄᐃᓚᐅᕐᒪᖔᑦ 

ᔭᓇᑕᓐ ᐃᒥᖅᑕᐅᑦ, Touring 
Southampton ᐊᐅᓪᓚᐅᔾᔨᔨ 

ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

5 

ᓕᐊᓄᑦ ᓇᑦᓯᖅ, Ancient Arctic Tours 
ᐊᐅᓪᓚᐅᔾᔨᔨ 

ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

8 

ᓘᒃ ᐃᑐᒃ, E&E ᐊᐅᓪᓚᐅᔾᔨᔨ ᓴᓪᓕᖅ ᑕᓯᐅᔭᕐᔪᐊᑉ ᐃᑭᖓᓂ-
ᕿᑭᖅᑖᓘᑉ ᐃᑭᕋᓴᖓᓂ 
(AW-05) 

8 

ᒫᓇᓯ ᓇᐅᓪᓚᖅ, ᐊᒥᑦᑐᖅ ᐊᐅᓪᓚᐅᔾᔨᔨ ᓴᓂᕋᔭᒃ ᓯᑯᓯᓛᖅ (AW-04) 15 
ᐃᓄᑭ ᐊᐅᓪᓚᕈᔾᔨᔨ, ᐃᓄᑭ ᐃᖅᑭᑦᑐᖅ ᓴᓂᕋᔭᒃ ᓯᑯᓯᓛᖅ (AW-04) 14 
ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᓴᓂᕋᔭᒃ ᓯᑯᓯᓛᖅ (AW-04) 50 
ᓕᕙᐃ ᐅᑦᑕᒃ, ᐃᒡᓗ ᐳᓚᕋᑦᑐᓕᕆᔨ ᐊᒻᒪ 
ᐊᐅᓪᓚᐅᔾᔨᔨ 

ᐃᒡᓗᓕᒃ ᓯᑯᓯᓛᖅ (AW-04) 8 

ᑎᐅᕋᓐᔅ ᐅᔭᕋᒃ, ᐊᓄ ᐊᐅᓪᓚᐅᔾᔨᔨ ᐃᒡᓗᓕᒃ ᓯᑯᓯᓛᖅ (AW-04) 4 
ᓃᑯ ᐃᓄᐊᕋᖅ, ᓄᑦᑐᐃᑦᑐᖅ ᐊᐅᓪᓚᐅᔾᔨᔨ ᒥᑦᑎᒪᑕᓕᒃ Penny Strait-ᑕᓪᓗᕈᑎᑉ 

ᐃᒪᖓᓂ (AW-03) 
6 

  ᑲᑎᓪᓗᒋᑦ 148 

 

ᓴᓪᓕᖅ ᐊᐅᔾᓚᐅᔾᔨᔨᖏᑦ ᑐᒃᓯᕋᖅᑐᑦ 51-ᓂᒃ ᓂᕕᖓᑖᓂᒃ ᐱᔪᒪᓪᓗᑎᒃ ᑕᑯᕚᒃᓴᐅᓗᑎᒃ ᐊᐃᕝᕕᐊᖅᑕᐅᓂᐊᖅᑐᓄᑦ ᑕᓯᐅᔭᕐᔪᐊᑉ 
ᕿᑭᖅᑖᓘᓪᓗ ᐃᑭᕋᓴᖓᓂᑦ AW-05 ᐊᐃᕝᕕᐊᕐᕕᖕᒥᑦ.  ᓄᓇᕕᒃ ᐊᒻᒪ ᐊᑯᑭᑦᑐᕐᒥᐅᑦ ᑖᒃᑯᓂᖓᑦᓴᐃᓐᓇᖅ ᐊᐃᕝᕕᐊᕐᕕᖃᖅᑐᑦ. 

 
ᑖᒃᑯᐊ ᓴᓂᕋᔭᖕᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐊᒻᒪᓗ ᐊᐅᓪᓚᐅᔨᔨᐅᔪᑦ ᑐᒃᓯᕋᖅᓯᒪᔪᑦ 79-ᓂᒃ ᐱᔪᒪᓪᓗᑎᒃ ᓂᕕᖓᑖᖏᓐᓂᒃ 
ᑕᑯᕚᒃᓴᑦ ᐊᐃᕝᕕᐊᒐᒃᓴᓂᒃ ᑕᐅᕙᓂ ᓯᑯᓯᓛᕐᒥ ᐊᐃᕝᕕᐊᕐᕕᖓᓂ ᐱᔭᐅᓂᐊᕐᓗᑎᒃ AW-04.  ᐃᒡᓗᓕᖕᒥ ᐊᐅᓪᓚᐅᔨᔨᐅᔪᑦ 
ᑐᒃᓯᕋᖅᓯᒪᔪᑦ ᐱᔪᒪᓪᓗᑎᒃ 12-ᓂᒃ ᓂᕕᖓᑖᓂᒃ ᑕᑯᕚᒃᓴᓄᑦ ᐊᐃᕕᒐᒃᓴᓂᒃ ᑕᐅᕙᓐᖓᑦᓴᐃᓐᓇᖅ ᐊᐃᕝᕕᐊᕐᕕᖕᒥ AW-04-ᒥᑦ 
ᐱᔭᐅᓂᐊᖅᑎᓪᓗᒋᑦ. 
 
ᑭᖑᓪᓕᖅᐹᕐᒥ, ᒥᑦᑎᒪᑕᓕᖕᒥ ᐊᐅᓪᓚᐅᔾᔨᔨᐅᔪᖅ ᑐᒃᓯᕋᖅᓯᒪᔪᖅ 6-ᓂᒃ ᐱᔪᒪᓪᓗᓂ ᑕᑯᕚᑦᓴᓄᑦ ᐊᐃᕝᕕᐊᒐᒃᓴᑦ ᓂᕕᖓᑖᖕᖏᓐᓂᒃ 
ᑕᐅᕙᓐᖓᑦ Penny Strait–ᑕᓪᓗᕈᑎᑉ ᐃᒪᖓᓂᑦ (AW-03) ᐊᐃᕝᕕᐊᖅᑎᑦᓯᓂᐊᖅᑎᓪᓗᒍ. 
 
ᑲᑎᓪᓗᒋᑦ ᑕᑯᕚᒃᓴᓄᑦ ᐊᐃᕝᕕᐊᖅᑎᑦᓯᔪᒪᔪᑦ ᑐᒃᓯᕋᖅᓯᒪᔪᑦ ᐊᕐᕌᒍᐊᓄᑦ 2023 ᐅᓄᕐᓂᖃᖅᑐᑦ 148-ᓂᒃ, 84-ᓂᒃ ᓂᕕᖓᑖᓂᑦ 
ᐅᓄᕐᓂᖅᓴᐅᔪᑦ ᐊᕐᕌᓂ ᑐᒃᓯᕋᓚᐅᖅᓯᒪᔪᑦ ᐅᓄᕐᓂᖃᖅᑐᓂᒃ (64-ᓂᒃ). 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑐᓂᓯᓂᐊᖅᑐᑦ ᐃᓱᒪᓕᐅᕈᑎᒃᓴᓄᑦ ᑐᑭᓯᑎᑦᓯᒋᐊᕈᑎᓂᒃ 
ᑲᑎᒪᔨᓄᑦ ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ ᑎᓯᐱᕆ 1, 2022-ᖑᓕᖅᐸᑦ. 



3  

 
 
ᐊᔾᔨᓐᖑᐊᖅ 1. ᓄᓇᓐᖑᐊᖅ ᑕᑯᒃᓴᐅᑎᑦᓯᔪᖅ ᐊᐃᕝᕕᐊᕐᕕᐅᔪᑦ ᐊᒡᒍᖅᑐᖅᓯᒪᓂᖏᓐᓂᒃ.

ᐅᐃᒍᖓ 1 - ᐊᐃᕝᕕᐊᖅᑎᑦᓯᔨᓄᑦ ᐊᑐᖅᑕᐅᑲᐃᓐᓇᖅᑐᖅ ᐊᑐᐊᒐᖅ 
 

ᐃᓱᒪᓕᐅᕐᓂᐊᖅᑎᓪᓗᒋᑦ ᐅᓄᖅᑐᓂᒃ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᒪᔪᑦ ᑐᒃᓯᕋᐅᑎᖏᓐᓂᒃ ᐊᖏᖅᓯᓗᑎᒃ ᓄᓇᓕᖕᒧᑦ 
ᓇᓗᓇᐃᖅᑕᐅᓯᒪᔪᓄᑦ, ᑕᐃᒪᓐᓇ ᐊᑐᓕᖁᔭᓕᐅᖅᓯᒪᕗᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᑐᐊᒐᖓ 
ᓯᕗᒧᐊᒃᑎᑦᓯᑦᑎᐊᖁᓪᓗᒍ, ᐊᔪᕐᓇᖏᓐᓂᖓ ᐊᑐᕐᓗᒋᑦ, ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᔪᑦ ᓄᓇᓕᖕᓂ ᓴᓇᖁᓪᓗᒋᑦ 
ᐊᑐᖅᑕᐅᓂᐊᖅᑐᓂᒃ ᑎᓴᒪᐅᔪᓂᒃ ᒪᓕᒐᕐᓂᒃ ᐊᖑᒻᒪᑎᖁᓪᓗᒋᑦ: 

1. (i) ᐱᐅᖅᓱᐊᕐᓂᕐᒥᒃ ᓴᖅᑭᑦᑐᖃᕐᓂᐊᖏᑦᑐᖅ; 

2. (ii) ᐊᖑᓇᓱᒃᑎᑦ ᐊᒻᒪ ᑕᖅᑲᒃᑯᐊ ᐊᑦᑕᕐᓇᖏᑦᑐᒦᑎᓪᓗᒋᑦ ᑕᐃᒪᓐᖓᑦ; 

3. (iii) ᐃᓖᔭᖅᓱᐃᖏᓪᓗᑎᒃ ᑐᖁᑦᑎᓗᑎᒃ, ᐊᒻᒪ ᐃᓘᓐᓇᖓ ᓂᕐᔪᑎᑉ ᐊᑐᖅᑕᐅᓗᓂ; ᐊᒻᒪᓗ 

4. (iv) (ᑕᑯᓗᒋᑦ ᓄᓇᕗᒥ ᐊᖏᕈᑎᑦ ᑎᑎᕋᖅᓯᒪᓂᖏᑦ 5.1.3(b)(iii)) 
 

ᑕᐃᒪᐃᒻᒪᓐ ᒪᓕᒡᓗᒋᑦ ᑖᒃᑯᐊ, ᐊᑐᖅᑕᐅᓂᐊᖅᑐᑦ ᑭᓯᐊᓂ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑦ ᐊᓯᖏᓐᓂᒃ 
ᑐᓂᓯᒃᐸᑕ ᓇᓗᓇᐃᖅᑎᖅᓯᒪᔪᓂᒃ ᕿᒥᕐᕈᓇᒍᑕᐅᓂᐊᖅᑐᓂᒃ ᐊᒻᒪ ᐊᑐᓕᖁᔭᓕᐅᕈᑕᐅᓂᐊᖅᑐᓂᒃ, ᐊᑐᓕᖁᔭᓕᐅᖅᐳᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᕐᓗᑎᒃ ᒪᓕᒐᐅᔪᓂᒃ ᐱᖓᓱᓂᒃ ᐃᓱᒪᓕᐅᕐᓂᐊᖅᑎᓪᓗᒋᑦ ᐅᓄᕐᓂᕆᔭᖏᓐᓂᒃ 
ᖃᑦᓯᐅᓂᐊᕐᒪᖔᑕ ᑕᑯᕚᑦᓴᑦ ᐊᐃᕕᖅᑕᐅᒐᓱᐊᕐᓂᐊᖅᑐᑦ ᓄᓇᓕᖕᒧᑦ ᐊᑕᐅᓯᕐᒧᑦ: 

1. ᓄᓇᓕᐅᔪᖅ ᑰᑕᖃᖏᑦᑐᑦ (ᐅᖓᑖᓄᐊᕈᓐᓇᖅᑐᖅ ᐃᓄᒃ ᐊᑕᐅᓯᖅ ᑎᓴᒪᕌᕈᓐᓇᕐᓂᖓᑕ), ᓯᕗᒧᐊᒃᑎᑦᓯᖁᓪᓗᒍ 
ᐱᖃᓯᐅᑎᓪᓗᒋᑦ ᓄᓇᓕᐅᔪᑦ ᐊᐃᕝᕕᐊᖅᑎᑕᖏᑦ ᐊᒻᒪᓗ ᐊᐅᓪᓚᐅᔨᔨᐅᔪᑦ ᐊᐃᕝᕕᐊᖅᑎᑕᖏᑦ ᐅᖓᑖᓄᐊᖁᓇᒋᑦ 
ᑲᑎᓪᓗᒋᑦ ᐊᕐᕌᒍᓄᑦ ᑕᓪᓕᒪᓄᑦ ᐊᐃᕕᖅᑕᐅᓚᐅᖅᑐᑦ ᕿᑎᐊᑕ (ᒪᓕᒐᖅ i); 

2. ᓯᕗᒧᐊᒃᑎᑦᓯᖁᓪᓗᒋᑦ ᐊᖑᓇᓱᖕᓂᕐᒧᑦ ᐸᕐᓇᐅᑎ ᐊᖑᒻᒪᑎᑦᓯᐊᖁᓪᓗᒍ ᐊᑦᑕᕐᓇᔾᔭᐃᖅᓯᒪᔾᔪᑕᐅᔭᕆᐊᖃᖅᑐᓄᑦ ᐊᒻᒪᓗ 
ᐃᓖᔭᖅᓱᐃᖏᓪᓗᑎᒃ ᑐᖁᑦᑎᔭᕆᐊᖃᕐᓂᖏᓐᓂᒃ, ᐊᒻᒪ ᐊᓯᖏᓐᓂᒃ ᒪᓕᒐᐅᔪᓂᒃ ᐊᑐᕐᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒥ 
ᐊᖏᕈᑎᓂ, ᐃᒪᕐᒥᐅᑕᕐᓂᐊᕐᓂᕐᒧᑦ ᐱᖁᔭᕐᔪᐊᖏᓐᓂᒃ ᐊᒻᒪᓗ ᒪᓕᒐᖏᓐᓂᒃ (ᒪᓕᒐᖅ ii ᐊᒻᒪ iii); ᐊᒻᒪ 

3. ᓯᕗᒧᐊᒃᑎᑦᓯᓗᑎᒃ ᓄᓇᓕᐅᔪᖅ ᐅᕝᕙᓘᓐᓂᑦ ᐱᔅᓇᔅᖃᖅᑐᖅ ᐱᒋᐊᕈᑎᖃᕐᓗᓂ ᒥᑭᑦᑐᒥᒃ ᐊᒻᒪ 
ᓇᐅᑦᑎᖅᓱᖅᑕᐅᑦᑎᐊᕐᓗᓂ ᐊᐅᓪᓚᐅᔨᓗᓂ ᐅᓄᕐᓂᖏᑦ ᓇᓗᓇᐃᖅᑕᐅᓯᒪᓗᑎᒃ (ᐱᒋᐊᓕᓵᖅᑎᓪᓗᒍ), ᓯᕗᕐᖓᒍᑦ 
ᑐᓂᔭᐅᓚᐅᖏᓐᓂᖓᓂᒃ ᑕᑯᕚᒃᓴᓂᒃ ᐊᐅᓪᓚᐅᔾᔨᓂᕐᒧᑦ ᐱᓕᕆᔾᔪᑎᒃᓴᒥᒃ (ᒪᓕᒐᖅ iv). 

ᐃᓚᒋᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᐳᓴᓐᑎᖓᓐᓂᒃ ᐃᓘᓐᓇᖓᑕ ᑰᑕᑉ 
ᐅᕝᕙᓘᓐᓃᑦ ᐊᑯᓐᓂᖓᓂᒃ ᐅᓄᕐᓂᖏᑕ ᐊᕐᕌᒍᓄᑦ ᑕᓪᓕᒪᓄᑦ ᐊᐃᕕᖅᑕᐅᓚᐅᖅᑐᑦ ᑲᑎᓪᓗᒋᑦ ᑕᐃᒪᓐᓇ 
ᑐᓂᔭᐅᔪᓐᓇᖅᑐᑦ ᑕᑯᕚᒃᓴᓄᑦ ᐊᐃᕝᕕᐊᒐᒃᓴᑦ. 

